
í niálinu: Frumvarp til laga um stofnun kennarastóls i klassiskum fræðnm við 
Háskóla íslands.

Frumvarp þetta fer fram á að stofnað verði til kenslu í grísku og latínu 
og þeim fræðum, er þar til teljast, við Háskóla íslands.



Fyrir nokkrum árum gerðist sú nj'breytni hjer á landi, að úr lærða skól- 
anum var afnumin með öllu kensla í griskri tungu og latinukenslan takmörkuð 
svo, að hún skyldi að eins fara fram i 3 efstu bekkjum skólans. En áður var 
nokkur þekking i latneskri tungu skilyrði fyrir inntöku i skólann og siðan var 
latinunámi haldið áfram gegn um allan skólann til burtfararprófs.

Gamli latínuskólinn var ein sú þjóðstofnun, sem landið hafði haft einna 
mestan sóma af. Innan lands hafði hann alt af verið mikils metinn, og háskólinn 
í Kaupmannahöfn hafði jafnan talið hann einn hinna bestu og merkustu skóla í 
rikinu. En nýungagjarnir framfaramenn hjer á landi þóttust sjá, að auðgert 
væri að breyta honum í betra horf.

Aðalmarkmið þeirra virðist hafa verið, að ryðja fornmálunum úr skólan- 
um. Hitt virðist ekki jafnljóst hvað i staðinn hafi átt að koma, hvort það hafi 
átt að vera nýju málin eða náttúruvísindin (reynsluvisindin). 1 Mentaskólanufö 
virðist hvorttveggja jafn rjetthátt.

Hjer skal ekkert út í það farið, hvort þessi breyting hafi verið heppileg 
eða ekki. En það er víst, að hjer höfum við íslendingar tekið upp nýja stefnu. 
Engin þjóð önnur hefur gert fornmálin svo að segja landræk. Norðmenn munu 
hafa verið allra þjóða fjandsamlegastir gegn fornmálunum, en þó hafa þeir sjeð 
fyrir því, að þau væru kend við háskólann í Kristjaníu.

Pað mun vera margra skoðun, að skóli vor, sá sem nú er, sé sniðinn 
eflir dönsku fyrirkomulagi. En þó hafa Danir skipað skólamálum sínum á alt 
annan hátt en vjer. Vjer eigum einn skóla, en þeir marga. Vjer höfum gert 
vorn eina æðri skóla að nýtungna eða náttúruvísindaskóla — hvort sem skal 
nefna hann. — En árið 1903 skiftu Danir skólum sinum í 3 flokka, og eru forn- 
málin kend í einum þeirra. Þess þarf naumast að geta, að Dönum myndi ekki 
detta i hug, að háskóli þeirra væri háskóli, ef forntungunum væri rýmt burtu 
þaðan. Margir hinna dönsku háskólakennara, ekki sist úr læknisfræðisdeildinni, 
telja það hinn mesta skaða fyrir háskólann, að stúdentar án klassiskrar mentun- 
ar skuli hafa aðgang að honum.

Vel má vera að ung þjóðfjelög hallist fremur að reynsluvísindunum en frá 
forntungunum, en hitt er vist, að allar hinar fornu menningarþjóðir telja grísk- 
latneskan skólalærdóm allþýðingarmikið skilyrði fyrir fullkomnum mentunarþroska. 
Að vísu hefur mótspyrna gegn tornmálunum gert vart við sig bæði á Englandi, 
Frakklandi og Þýskalandi, en fomtungufjendum í þeim löndum hefir þó orðið 
furðu lítið ágengt. Á Frakklandi hefir verið stofnað félag er nefnist: »Fjelagið 
til verndar frakkneskri menningu«, sem hefir það markmið að fá fornmálakenslu 
lögboðna í öllum æðri skólum. Og merkilegt er það, að forgöngumenn þessa 
fjelagsskapar eru einmitt ýmsir merkir kennarar í reynsluvísindum, kennarar við 
landbúnaðarháskóla, fjöllistaskóla o. s. frv.

Hjer á landi hafa fornmálin, sjerstaklega latinan, verið grundvöllur alls 
skólanáms frá þvi kristni kom hjer til lands. Alt fram að 1800 var latinan vis- 
indamál Norðurálfunnar, og til þess tíma er tæpast mögulegt að skilja nokkurn 
áratug i sögu íslands, án þess að kunna latínu. Flest tungumál Norðurálfunnar 
eru svo gegnofin latneskum og griskum orðstofnum, að mikið vandhæfi er á að 
skilja þau til fullnustu án kunnáttu i fornmálunum. Nýja testamentið á frummál- 
inu er lokuð bók fyrir þá sem ekki skilja grisku, og getur það alls ekki talist 
hagkvæmt fyrir guðfræðisnemendur og presta landsins. Þess yerður heldur ekki



mjög langt að bíða, að skortur verði á hæfum mönnum til að kenna þá litlu latinu, 
sem kenna á i Mentaskólanum. Sömu vandkvæðin geta orðið með guðfræðis- 
kensluna við Háskólann, ef grískukunnátta legst alveg niður.

Nefndin lítur þvi svo á, að fulla nauðsyn beri til þess, að stofna kenn- 
arastól i klassiskum fræðum við Háskólann eigi á annað borð ekki að gera þessi 
fræði alveg landræk, en það telur nefndin alls ekki holt fyrir islenska menning. 
Kröfum timans hefir ef til vill verið fullnægt, er þau voru gerð ræk úr lærða 
skólanum, en þeim mun eigi að siður fullnægt, ef þeim er ætlaður griðastaður í 
Háskólanum.

Vjer leggjum því til að frumvarpið verði samþykt með þeirri breytingu 
einni, að 3. gr. frumvarpsins falli burtu og mun gerð frekari grein fyrir þeirri 
breytingu í framsögu málsins;

BREYTINGARTILLAGA.
3. gr. frumvarpsins falli burt.

